
नेपाल मिडिया काउन्सिल विधेयक, २०७५ सम्बन्धमा समितिको प्रतिवेदन
१.
नेपाल मिडिया काउन्सिल विधेयक,२०७५ विधेयक (यसपछि “विधेयक” भनिएको) को प्रस्तावनामा रहेको  “पेशागत आचरण कायम राख्नको लागी” भन्ने शब्दहरुपछि “स्वायत्त र सक्षम निकायको रुपमा”  भन्ने शब्दहरु थप गर्ने। 
२.
विधेयकको दफा 1 को,-

 
(1) उपदफा (1) मा रहेका "2075" भन्ने अंकहरुको सट्टा "2076" भन्ने अंकहरु राख्ने ।



(2) उपदफा (२) को सट्टा देहायको उपदफा (2) राख्नेः-
"(2) यो ऐन प्रमाणीकरण भएको मितिले एकतीसौं दिनदेखि प्रारम्भ हुनेछ ।"
3.
विधेयकको दफा २ को,- 

(1) खण्ड (क) पछि देहायको खण्ड (ख) थपी त्यसपछिको खण्डक्रम मिलाउनेः-
"(ख) "अनलाइन पत्रकारिता" भन्नाले इन्टरनेटको माध्यमबाट कुनै वेभसाइट मार्फत् सार्वजनिक तथा व्यावसायिक रुपमा प्रवाह गरिने समाचार, समाचार विश्लेषण, लेख, अन्तर्वार्ता जस्ता सम्पादकीय सामाग्री संकलन, सम्पादन, प्रकाशन वा सम्प्रेषण गर्ने कार्य सम्झनु पर्छ। "

 (२) खण्ड (घ) खण्डक्रम मिलाउँदा कायम हुने खण्ड (ङ) को सट्टा देहायको खण्ड (ङ) राख्ने:-
"(ङ) “छापापत्रकारिता” भन्नाले समाचारपत्र वा अन्य पत्रपत्रिकामा सार्वजनिक तथा व्यावसायिक रुपमा प्रकाशन हुने समाचार, समाचार विश्लेषण, लेख, अन्तर्वार्ता जस्ता सम्पादकीय सामाग्री संकलन, सम्पादन, प्रकाशन वा सम्प्रेषण गर्ने कार्य सम्झनु पर्छ। "

(३) 
खण्ड (ङ) खण्डक्रम मिलाउँदा कायम हुने खण्ड (च) मा रहेका "वा विनियम" भन्ने शब्दहरु झिक्ने । 
(4) 
खण्ड (छ) खण्डक्रम मिलाउँदा कायम हुने खण्ड (ज) को सट्टा देहायको खण्ड (ज) राख्ने:-

"(ज) “प्रसारण पत्रकारिता” भन्नाले रेडियो, टेलिभिजन वा अन्य कुनै किसिमको विद्युतिय माध्यमबाट सार्वजनिक तथा व्यावसायिक रुपमा प्रसारण हुने समाचार, समाचार विश्लेषण, लेख, अन्तर्वार्ता जस्ता प्रसारण सामाग्री संकलन, सम्पादन वा प्रसारण गर्ने कार्य सम्झनु पर्छ। "
4.
विधेयकको दफा ३ को,- 
(1) उपदफा (1) मा रहेको "स्वतन्त्र नियमनकारी" भन्ने शब्दहरुको सट्टा "स्वतन्त्र र स्वायत्त नियमनकारी निकायको रुपमा" भन्ने शब्दहरु थप गर्ने ।
 (२) उपदफा (२) मा रहेको "रहनेछ" भन्ने शब्द पछि "र काउन्सिलले आवश्यकता अनुसार प्रदेशमा शाखा कार्यालय खोल्न सक्नेछ ।" भन्ने वाक्यांश थप गर्ने ।
5. 
विधेयकको दफा 5 को खण्ड (ज) पछि देहायका खण्ड (झ) र  (ञ)  थप गरी त्यसपछिको खण्डक्रम मिलाउनेः-
"(झ)
प्रकाशन तथा प्रसारण स्वतन्त्रता र पत्रकारिताको पेशागत मर्यादाको पक्षपोषण गर्ने,
 (ञ)
 पत्रकारको रुपमा काम गर्न चाहनेहरुको लागि परीक्षा सम्बन्धी कार्य गर्ने । 
6. 
विधेयकको दफा 6 को उपदफा (1) को सट्टा देहायको उपदफा (1) राख्नेः-
  "(1) काउन्सिलले पत्रकारिताको पेशागत मर्यादा कायम राख्न अनलाइन पत्रकारिता, छापापत्रकारिता, प्रसारण पत्रकारिता र साहित्यिक पत्रकारिताको लागि छुट्टाछुट्टै वा एकीकृत आचार संहिता बनाई लागू गर्नेछ ।"
7. 
विधेयकको दफा 7 को,- 
 (1) उपदफा (1) को खण्ड (क) को सट्टा देहायको खण्ड (क) राख्नेः- 
"(क) नेपाल सरकारले नियुक्त गरेको व्यक्ति 


- अध्यक्ष "
(2) उपदफा (1) को खण्ड (घ) को सट्टा देहायको खण्ड (घ) राख्नेः- 
"(घ)
आमसञ्चार क्षेत्रका अनलाइन, छापापत्रकारिता र प्रशारण पत्रकारिताको क्षेत्रका पत्रकारहरुमध्येबाट फरकफरक प्रदेशबाट निर्वाचित हुनेगरी सम्बन्धीत क्षेत्रका पत्रकारहरु रहेको निर्वाचन क्षेत्र कायम गरी त्यस्तो निर्वाचन क्षेत्रबाट निर्वाचित तीनजना व्यक्ति 
- सदस्य  "

(३) उपदफा (1) को खण्ड (घ) पछि देहायको खण्ड (ङ) र (च) थप गरी त्यसपछिको खण्डक्रम मिलाउने:- 
"(ङ) खण्ड (घ) बमोजिमका सदस्यहरुको प्रतिनिधित्व रहेका प्रदेशहरु वाहेक अन्य प्रदेशको प्रतिनिधित्व समेतलाई विचार गरी समावेशी सिद्धान्तका आधारमा मन्त्रालयले मनोनित गरेका कम्तीमा दुई जना महिला सहित चार जना 
- सदस्य
(च) पत्रकारिता विषयका प्राध्यापक वा सहप्राध्याकहरु मध्येबाट मन्त्रालयले मनोनित गरेको एक जना व्यक्ति 
- सदस्य"

(4) उपदफा (3) र (4) को सट्टा देहायको उपदफा (3) र (4) राख्नेः-
"(3) खण्ड (घ) बमोजिमका सदस्यहरुको निर्वाचन नभएसम्मको लागि नेपाल सरकारले सो पदमा मनोनय गर्न सक्नेछ । 
 (4) खण्ड (घ) बमोजिमका सदस्यहरुको निर्वाचन सम्बन्धी अन्य व्यवस्था तोकिए बमोजिम हुनेछ।" 
8.
विधेयकको दफा 8 को,-
(१) खण्ड (ख) को सट्टा देहायको खण्ड (ख) राख्नेः-
" (ख) अध्यक्षको हकमा  सर्वोच्च अदालतको न्यायाधीश हुने योग्यता पुगेको वा पत्रकारिताको क्षेत्रमा कम्तीमा पन्ध्र बर्षको अनुभव सहित सो क्षेत्रमा विशिष्ट योगदान पुर्‍याएको, 
(२) खण्ड (ख) पछि देहायका खण्ड (ग) र (घ) थपी त्यसपछिको खण्डक्रम मिलाउनेः-
“(ग)
 सदस्यको हकमा सञ्चार, व्यवस्थापन, कानून, सूचना प्रविधि, साहित्य वा सामाजिक क्षेत्रमा कम्तीमा दश वर्षको अनुभव हासिल गरेको, 
(घ) मान्यताप्राप्त विश्वविद्यालयबाट कम्तीमा स्नातक तहको उपाधि हासिल गरेको ।"

९.
विधेयकको दफा ९ को,- 
(1) खण्ड (ग) मा रहेको "अपहरण" भन्ने शब्दहरु पछि  "संगठित अपराध," भन्ने शब्दहरु थप गर्ने ।
 (२) खण्ड (ङ) मा रहेको “मनोनयको” भन्ने शब्दको सट्टा “मनोनयनको” भन्ने शब्द राख्ने ।
१०.
विधेयकको दफा 10 को,-

 (1)  उपदफा (२) मा रहेको “निजको पदावधी सकिन अगावै” भन्ने शब्दहरु झिक्ने । 
 (२)  उपदफा (२) को खण्ड (ङ) झिक्ने । 
1१.
विधेयकको दफा 1२ पछि देहायको दफा १३ राखी त्यसपछिको दफाक्रम मिलाउनेः-
“१३.
सदस्यको काम, कर्तव्य र अधिकारः सदस्यको काम, कर्तव्य र अधिकार देहाय बमोजिम हुनेछः-

(क) काउन्सिलको बैठकमा सहभागी हुने, 

(ख) काउन्सिलले तोकेको कार्य गर्ने ।"

1२.
विधेयकको दफा १३ दफाक्रम मिलाउदा कायम हुने दफा १४ को दफा शीर्षकमा रहेको “अध्यक्षको” भन्ने शब्दको सट्टा “अध्यक्ष तथा सदस्यको” भन्ने शब्दहरु राखी सोही दफाको उपदफा (२) पछि देहायको उपदफा (३) राख्नेः-
“(३) सदस्यले काउन्सिलको बैठकमा उपस्थित भए बापत तोकिए बमोजिमको बैठकभत्ता पाउनेछ ।“ 
१३.
विधेयकको दफा 14 दफाक्रम मिलाउँदा कायम हुने दफा १५ को,-

  (1) उपदफा (5) मा रहेको "पचास प्रतिशतभन्दा वढी" भन्ने शब्दहरुको सट्टा "कम्तीमा एकाउन्न प्रतिशत" भन्ने शब्दहरु राख्ने ।
  (2) उपदफा (6) मा रहेको "र निजको अनुपस्थितिमा दफा 15 बमोजिम कार्यवाहक तोकिएको सदस्यले बैठकको अध्यक्षता गर्नेछ" भन्ने वाक्यांश झिक्ने ।
1४.
विधेयकको दफा 15 दफाक्रम मिलाउँदा कायम हुने दफा १६ मा रहेको "सदस्यहरुमध्येबाट" भन्ने शब्दहरु पछि "बढीमा ६ महिनाको लागि" भन्ने शब्दहरु थप गर्ने ।
1५.
विधेयकको दफा 15 दफाक्रम मिलाउँदा कायम हुने दफा १६ पछि देहायको  दफा 1७ थप गरी त्यसपछिको दफाक्रम मिलाउनेः-
"१७. 
पत्रकारको लाइसेन्स परीक्षा, दर्ता तथा अभिलेख सम्बन्धी व्यवस्थाः  (1)  पत्रकारको रुपमा काम गर्न चाहनेको लागि काउन्सिलले परीक्षा संचालन गर्नेछ र सो परीक्षाको पाठ्यक्रम तथा अन्य व्यवस्था तोकिए बमोजिम हुनेछ ।

तर यो ऐन प्रारम्भ हुँदाको वखत पत्रकारिताको क्षेत्रमा कार्यरत पत्रकारहरुको हकमा यो व्यवस्था लागू हुने छैन ।
(2)  काउन्सिलले हाल पत्रकारिताको क्षेत्रमा कार्यरत पत्रकारहरुको विवरण एक वर्षभित्र संकलन गरी त्यसको अभिलेख राख्नेछ ।
 (3) पत्रकारको दर्ता तथा अभिलेख सम्बन्धी अन्य व्यवस्था तोकिए बमोजिम हुनेछ ।"
1६.
विधेयकको दफा 16 दफाक्रम मिलाउँदा कायम हुने दफा १८ को,-

(1) उपदफा (1) मा रहेको "जुनसुकै व्यक्तिले" भन्ने शब्दहरुको सट्टा "सरोकारवाला कुनै पनि व्यक्तिले"  भन्ने शब्दहरु राख्ने ।
(2) उपदफा (३) मा रहेको "कुनै स्रोतबाट" भन्ने शब्दहरु झिक्ने । 
1७.
विधेयकको दफा 17 दफाक्रम मिलाउँदा कायम हुने दफा १९ को,-
(१) उपदफा (१) मा रहेको "बमोजिममा" भन्ने शब्दको सट्टा "बमोजिम"  भन्ने शब्द राखी सोही उपदफामा रहेका “कुनै स्रोतबाट” भन्ने शब्द झिक्ने र "तामेलीमा" भन्ने शब्दको सट्टा "खारेजी" भन्ने शब्द  राख्ने । 
(२) उपदफा (२) मा रहेका “कुनै स्रोतबाट” भन्ने शब्दहरु झिक्ने। 
(३) उपदफा (३) को खण्ड (ङ) को सट्टा देहायको खण्ड (ङ)  राख्नेः-
"(ङ) सम्पादक, पत्रकार वा सम्बाददाताको प्रेस प्रतिनिधि परिचयपत्र निश्चित अवधिको लागि निलम्बन गर्न सम्बन्धित निकायमा सिफारिस गर्ने, " 
(4) उपदफा (३) को खण्ड (ङ) पछि देहायका खण्ड (च), (छ)  र (ज) थपी त्यसपछिको खण्डक्रम मिलाउनेः-
“(च)
आचार संहिता उल्लङ्घन गर्ने आमसञ्चार माध्यम, प्रकाशक, सम्पादक, पत्रकार वा सम्वाददातालाई सचेत गराउने,
(छ)
आचार संहिता उल्लङ्घन गर्ने सम्पादक, पत्रकार वा सम्वाददाताको पत्रकारको दर्ता प्रमाणपत्र निलम्बन
(ज)
 दर्ता प्रमाणपत्र खारेज गर्ने,”
(5) उपदफा (३) को खण्ड (छ) खण्डक्रम मिलाउँदा कायम हुने खण्ड (ञ)  को सट्टा देहायको खण्ड (ञ) राख्नेः-
“(ञ)
छापा पत्रपत्रिका भए वर्गिकरणमा निश्चित अवधिको लागि समावेश नगर्न वा तल्लो स्तरको वर्गिकरणमा घटाउन सम्बन्धित निकायमा सिफारिस गर्ने।”
1८.
विधेयकको दफा 18 दफाक्रम मिलाउँदा कायम हुने दफा २० को सट्टा देहायको दफा २०  राख्नेः-
"२०.
मेलमिलाप गराउनेः (१) काउन्सिलबाट जारी भएको आचार संहिता विपरीत कुनै सामग्री प्रकाशन वा प्रसारण गरेको कारण कसैको मर्यादा वा प्रतिष्ठामा आँच पुर्‍याएको भनी सम्बन्धित व्यक्तिले दफा 18 बमोजिम दिएको उजुरी उपर दफा 19 बमोजिम जाँचबुझ गर्दा कसैको मर्यादा वा प्रतिष्ठामा आँच पुर्‍याएको देखिएमा काउन्सिलले सम्बन्धित आमसञ्चार संस्था र उजुरी कर्ताको वीचमा मेलमिलाप गराउन सक्नेछ । 



(2) उपदफा (१) बमोजिमको मेलमिलाप गराउने सम्बन्धी अन्य व्यवस्था तोकिए बमोजिम हुनेछ ।"

१९.
विधेयकको दफा १८ दफाक्रम मिलाउँदा कायम हुने दफा २० पछि देहायको दफा 2१ थपी त्यसपछिको दफाको क्रम मिलाउनेः-
"2१.
क्षतिपूर्ति सम्बन्धी व्यवस्थाः (१) काउन्सिलबाट जारी भएको आचार संहिता विपरीत कुनै सञ्चार माध्यमबाट प्रकाशित वा प्रसारण भएको कुनै समाचार वा सूचनाबाट कुनै व्यक्तिको मर्यादा वा प्रतिष्ठामा गंभीर असर पुर्‍याएको वा सम्पत्ति वा व्यवसायमा हानि नोक्सानी भएको अवस्थामा त्यस्तो व्यक्तिले आवश्यक क्षतिपूर्तिको दावी सहित सम्बन्धित आमसञ्चार संस्था विरुद्ध सम्बन्धित जिल्ला अदालतमा उजुरी दिन सक्नेछ ।


(२) उपदफा (1) बमोजिम कुनै व्यक्तिको मर्यादामा गंभीर असर पुर्‍याएको वा सम्पत्ति वा व्यवसायमा हानी नोक्सानी पुर्‍याएको देखिएमा सम्बन्धित अदालतले मनासिव क्षतिपूर्ति उपलब्ध गराउन त्यस्तो आमसञ्चार संस्थालाई आदेश दिन सक्नेछ ।“
२०.
विधेयकको दफा २८ दफाक्रम मिलाउँदा कायम हुने दफा 31 मा रहेको "नेपाल सरकार समक्ष पेश गर्नु  पर्नेछ" भन्ने शब्दहरु पछि "पेश भएको प्रतिवेदन नेपाल सरकारले सर्वसाधारणको जानकारीको लागि सार्वजनिक गर्नेछ"  भन्ने वाक्यांश थप गर्ने ।
२१.
विधेयकको दफा 29 दफाक्रम मिलाउँदा कायम हुने दफा 32 को सट्टा देहायको दफा 32 राख्नेः- 
“32. 
सुझाव दिन सक्ने: (१) नेपाल सरकारले देशको आमसञ्चार नीति अनुकूल स्वस्थ, स्वतन्त्र, मर्यादित र उत्तरदायी पत्रकारिताको विकास तथा सम्वर्द्धन गर्दै पेशागत आचरण कायम राख्नका लागि काउन्सिललाई आवश्यक सुझाव दिन सक्नेछ ।
 

(२) उपदफा (१) बमोजिमको सुझावलाई काउन्सिलले प्राथमिकता साथ कार्यान्वयन गर्नु पर्नेछ।“
22.
विधेयकको दफा 31 दफाक्रम मिलाउँदा कायम हुने दफा 34 को उपदफा (2) मा रहेको "आवश्यक विनियमहरु" भन्ने शब्दहरुको सट्टा "प्रशासनिक, आर्थिक लगायतका विनियम" भन्ने शब्दहरु राख्ने ।

